
Jamin chal rahee, aasmaan chal raha hai
Yeh kisake ishaare jahaan chal raha hai

Jamin chal rahee.....
Chalee jaa rahee hai jamaane kee nayya

Najar se naa dekha kisine khevaiya
Naa jaane yeh chakkar kahan chal raha hai

Yeh kisake ishaare.....
Yeh hansana yeh rona yeh aasha niraasha
Samajh me naa aaye yeh kya hai tamaasha

Yeh kyon raat din kaarvaan chal raha hai
Yeh kisake ishaare.....

Ajab hai yeh mehfil ajab daastaan hai
Naa manjil hai koyee, naa koyee nishaan hai

Toh phir kis liye kaarvaan chal raha hai
Yeh kisake ishaare.....

Bhatkate toh dekhe hajaaro sayaane
Magar raaj kudarat kaa koyee naa jaane
Yeh sab silasila benishaan chal raha hai

Yeh kisake ishaare.....

